
«Hvilke lidelser må vi se, før vår  
medmenneskelighet våkner?»  
spør Carsten Jensen i boka «hode-
stuperne». Boka handlar om men-
nesker på flukt, og om korleis me 
snakkar, tenkjer og handlar om og 
med desse. «Hvilke lidelser må vi se, 
før vår medmenneskelighet våkner?» 

Med den grusomme situasjonen 
i Gaza og i Israel i desse dagane 
er sanneleg spørsmålet aktuelt. 
«Av nåde alt eg får» som det heiter 
i overskrifta, og nettopp av den 
grunn skulle medkjensle og mis-
kunn vore kjenneteiknet på oss 
menneske, i alle fall blant oss her 
til lands som har fått meir enn dei 
fleste andre. «Hadde De visst kva 
dette tyder: Eg har hugnad i miskunn, 
ikkje i offer» seier Jesus i Matteus 
13, 7. 

Siste halvår har vore innhalds- 
rikt for oss på Helgatun. I tillegg  
til 50-års jubileum har me hatt 
Sunnhordlandstreff, damehelg, 
jaktleir/pusterom og Helgatunhelg. 
Tusen takk til alle Dykk som gjev av 
tid og krefter, slik at desse arrange-
menta kan gjennomførast til glede 
og nytte for folk og for Helgatun. 

I skrivande stund er arbeidet med 
oppgradering av Helgatun godt i 
gong. Takka vere midlar frå Helga-
tunlia er dette mogleg å få gjort. 
No ser me fram til jul med glede 
og forventning til Han som kom og 
som kjem med fred til alle som tar 
imot Han. «Men alle dei som tok imot 
Han, dei gav Han rett til å verta Guds 
born, dei som trur på namnet Hans.» 
Johannes 1,12. 

Med ynskje om ei god jul til Dykk alle 
frå oss på Helgatun.

Jesus, vår Fredsfyrste 

«Av nåde alt eg får»

«For eit barn er oss fødd, ein son er oss 
gjeven. Herreveldet er lagt på hans 
skulder. Han har fått namnet Underfull 
rådgjevar, Veldig Gud, Evig far, Freds-
fyrste. Så skal herreveldet vera stort 
og freden utan ende over Davids trone 
og hans kongerike. Han skal gjera det 
fast og halda det oppe med rett og 
rettferd frå no og for all tid. Herren over 
hærskarane skal gjera dette i sin bren-
nande iver.»      - Jesaja 9, 6-7 -
 
Dette er eit utdrag frå Jesaja i det 
gamle testamentet som vart skrive 
mange år før Jesus vart fødd. Gud 
laga på førehand ein plan og ein 
redning, for oss menneske. Ja, han 
har ein plan for oss som bekymrar 
og uroar oss. Han har ein plan for 
oss som ikkje strekk til. Han har ein 
plan for oss som syndar. Han har 
ein plan for dei som gleder seg. Ja, 
han har faktisk ein redning og plan 
for absolutt alle. 

Gud veit og han ser deg og ditt. Han 
ser krigane som føregår, dei krev-
jande situasjonane/relasjonane på 
heimebane eller dei tinga som ikkje 
gjekk slik det skulle. Han ser også 
deg som gleder deg og har livet på 
stell. Han gret og trøystar dei triste. 
Han gir fred til den som uroar seg. 
Han jublar og gleder seg saman 
med dei glade. 
 
I dag vil eg minna oss på at Gud 
sende sin redningsplan, Jesus, til 
oss i ein stall. Han gav sitt liv for 
meg og deg. Jesaja skriv at det 
skulle sendast ein fredsfyrste til oss. 
Han skriv om ein fred utan ende. 
Den freden er ei gåve til deg. 

Må Guds fred som overgår all for-
stand være med dykk denne jula!  

Kristine Særsten

2023 har vore eit bra år for Helga-
tun. Ut oktober hadde me 9870 
gjestedøger. 

Uteområdet til Helgatun har fått ei 
merkbar oppgradering i sommar, 
med ny fotballbane/ballbinge og 
nye leikeapparat. Dette er til stor 
glede, ikkje berre for Helgatun sine 
gjester men for alle i Myrkdalen. 

12 og 13 august feira me at Hel-
gatun var 50 år. Dette vart ei flott 
markering. Mange grupper og ulike 
lag har vore på Helgatun. 
I tillegg har me vore vertskap for 
10 husvere i Helgatunlia i som-
marsesongen.

Me har og dette året hatt arbeidar-
ar i kost og losji i samband med 
utbyggjinga i Helgatunlia. Pros-
jektet går no mot slutten, og skal 
vera ferdig ved utgongen av året 
Det siste bygget vart overlevert 
16. november. Det er mykje positiv 
omtale og gode tilbakemeldingar 
frå eigarar og andre i område. 

Likviditeten har vore god.

Gåveinntektene ut oktober er på  
kr. 1.509.866,- 

Frå 23. oktober til 5. januar blir 
Helgatun stengt. Dette grunna  
oppgradering av huset. Denne er 
no godt i gong. Nye vindauge og 
dører i heile huset. Isolering av 
grunnmur, heis mellom kjellar-
etasje og hovudetasje, handicap-
toalett, dusjar og toalett i tilknyt-
ing til sovesalen, nye sikringsskap 
og ventilasjon i fellesareal + mykje 
ekstra som må ordnast. Me håpar 
alt er klart til Helgatun skal opna 
for gjester 5. januar 2024.

Drift - Økonomi - Gåver

Innkome
pr. 31.10.23

På same
tid i fjor

Du kan gi ei gåve med 

Vipps-nummer: 515497

Takk
Tusen takk for alle gåver og til  
alle faste gjevarar. Stor takk for 
alle gåver i samband med 50-års 
jubileet. Særskild takk til Ingjerd 
Skjervheim og Arvid Måkestad 
for gåver i samband med geburs-
dagane deira. 

Gud signe Dykk alle. 

Helgatun 50 år - Jubileumshelg 12. – 13. august 2023

Helgatun vart vigsla til bruk i Guds 
rikes arbeid 12. august 1973, men 
arbeidet med det som skulle bli 
leirplassen, starta lenge før. Ei lita 
jente fekk vera med bestemor opp 
på myrane, like ovafor der husa på 
Helgatun ligg i dag. Der skar dei torv 
som vart turka og brukt til brensel.  
Bestemor hadde alltid nistekorg med 
seg, men før dei åt, falda bestemor 
hendene sine og bad for maten. Så la 
ho til ei underleg bøn: «Kan ikkje du, 
Jesus, bruka desse myrane til noko i ditt 
rikes arbeid?»

Vigslingsdagen for Helgatun kom ei 
eldre kvinne bort til Haldis Sandvoll, 
som saman med mannen Ingvar var 
det første styrarparet på Helgatun.
«Dette er ein underleg dag», sa 
kvinna til Haldis. «Eg hugsar at eg som 
lita jente fekk vera med bestemor opp 
på myrane, like ovafor husa på Helga-
tun.» Så fortalde ho om bestemor si 
bøn for plassen. Ei bøn frå ei sliten 
arbeidskvinne på 1930-talet, som 
levde i trua på ein stor Gud, og ei lita 
jente som på sine eldre dagar fekk 
oppleva bønesvaret. Ein Gud som er 
den same i dag.

Helgatun har alltid vore prega av bøn, 
og tilsette, som «hjelpelause» i seg 
sjølve, hadde ein stor Jesus å venda 
seg til. Mange bønesvar har dei fått 
oppleva i desse 50 åra.

Laurdag 12. august var flagget heist 
på eit feststelt Helgatun. Både ute 
og inne var det nydeleg pynta med 
blomar, og møtesalen hadde fått 100 
nye stolar. Heile plassen ber preg av 
friskhet og forventning, og ein stab 
og eit misjonsfolk som ser store mog-
legheiter for åra framover.

Styrarparet, Jorunn og Aksel Ingvard 
Johannessen, opna festsamlinga 
med å minna om viktigheten av å 
ha ein kristen stasjon i Myrkdalen. 
Endring-ane er enorme frå den tid  
dei grov etter torv til brensel. No er 
her store hotell og hyttekompleks,  
og misjonsmarka er like utafor døra 
på Helga-tun. Bøna er at plassen, 
også dei neste 50 åra, får vera ei  
viktig brikke i Guds rikes arbeid.  
Styrarparet song deretter songen 
Kven kan seia ut den gleda, å få vera 
Kristi brud.

Kjerstin Handeland Stokken overtok 
med den nydelege songen: Utvald i 
Kristus.

Solveig Norheim, som har vore tilsett 
på Helgatun i 40 år, leia deretter 
samlinga trygt og stødig vidare. Ho 
har mange opplevingar frå desse åra 

og fortalde mellom anna om ein liten 
gut som hadde sett seg rundt og 
utbraut: «Dette er ein gyseleg kristeleg 
plass.» 

Svein Bjarne Aase helt jubileums-
talen. Han starta med å fortelja om 
kva Helgatun har betydd for veldig 
mange gjennom 50 år og las diktet 
«Adam hvor er du?» Gud var på leit 
etter Adam, og slik har Han vore på 
leit etter mange som har vore innom 
dørane på Helgatun og.

Gud elskar menneska med ein evig 
kjærleik og lengtar etter samfunn 
med kvart menneske som ikkje har 
møtt Han. Svein Bjarne Aase viste til 
Lukas kap 19 som fortel om Jesus 
sitt møte med Sakkeus.

På Helgatun er det, og har det vore, 
foreldre som har bedt for borna sine 
og born som har bedt for foreldra.  
Bønene blir høyrde i Himmelen. «Til 
Guds eige hjarta den barnlege bøna 
når».

Guds kall er framleis sterkt. «Kven 
skal eg senda og kven vil gå for oss?» 
«Då sa eg: Sjå her er eg, send meg!» 
Jesaja 6,8

Guds rike går fram gjennom kall  
og villighet. Johannes 15,16.
På Golgata sa Jesus til røvaren:  
«I dag skal du vera med meg i  
paradis.»

Helsingar:

Ole Berner Innvær, styreleiar Indre-
misjonssamskipnaden: Helgatun er 
vår plass – IMS sin plass. Takknem-
leg for å ha ein plass der familiar 
kan samlast og bli kjende med Jesus 
gjennom ulike arrangement. Helgatun 
er ein plass der folk kjenner på ekte 
livsglede i eit varmt og inkluderande 
miljø. Fleire hundre tusen har over-
natta på Helgatun gjennom dei 50 
åra staden har eksistert.

No er utfordringa: Når me hytte-
folket? Moglegheitene er mange.
Innvær helsa med Salme 100 som 
beskriv jubel, teneste, Guds plass. Me 
må takka for alt Gud har gjort gjen-
nom Helgatun. Guds truskap varer 
frå slekt til slekt. Deretter overrakte 
han gåve og blomar til jubilanten.

John Ove Thaule: Helgatun var berre 
17 år – ein tenåring, då han kom som 
prest til Voss. Helgatun har vore eit 
ope Gudshus som har samarbeidd 
godt med kyrkjene i Voss, og som 
kvart år har hatt skjærtorsdagsguds-
teneste med nattverd.

På Helgatun fekk gjestene god mot-
taking og servering. Gud brukte 
bøna til bestemora, og eigedomen 
blei utvikla med skiheis, lysløype og 
skibru. Thaule kalte det gudfeldighet 
og ikkje tilfeldighet. Gud har plassert 
Helgatun akkurat på rette staden på 
Vossestrand. Som ei helsing overakte 
han bok om kyrkjene i Voss.

Kjerstin Handeland Stokken følgde 
opp med den flotte songen Han går 
med.

Marit Røen starta med å få forsam-
linga med i sang. Ho meinte og at alt 
som har skjedd er gudfeldighet. Det 
har vore mykje leirarbeid på Helga-
tun. Mange born har fått høyra om 
Jesus, og kombileirane i palmehelga 
har betydd veldig mykje for mange.  
Jesus er i det som skjer på Helgatun 
for å visa kven han er. Marit avslutta 
med «Gleden i Herren er min styrke.»

Helga 12. - 13. august vart ei stor oppleving for misjonsfolket som samla seg på eit fullbooka Helgatun. Dei første 
kom allereie torsdag kveld. Mange, også tidlegare tilsette, ville vera med og feira Helgatun sitt 50-års jubileum og 
ha heile helga med seg. Forventninga var stor og det vart ei helg prega av takk til Herren for Hans omsorg og Hans 
velsigning over plassen alle desse åra.      

Helgatun 50 år - Jubileumshelg 12. – 13. august 2023
Bjarte Tolås: Staden der Helgatun 
er plassert, var sett på som ubruke-
leg område, men her var torvmyrar 
som vart brukt til brensel og varme.  
Han  siterte bibelordet frå 1. Kor 1, 
26-27: «Ikkje mange vise etter kjøtet 
vart kalla, ikkje mange mektige, ik-
kje mange høgetta. Det som er veikt 
i verda, det valde Gud seg ut for å 
gjera det sterke til skammar.»

Helgatun er ein misjonsstasjon der 
menneske møtes. «Den er stemma i 
dalen». Her høyrer dei som kjem om 
Jesus, og her møter menneske Jesus 
som frelsar. Han som går med alle 
dagar. DU er den som Han vil bruka.  
DU går ikkje ut på dato, DU har ei 
oppgåve, og DU blir utfordra igjen og 
igjen, sa Tolås.

Fellessong: Namnet Jesus blekner 
aldri.

Nils Håkon Urangssæter presenterte 
jubileumsboka: Helgatun 50 år på 
ein humørfylt måte. Historien om 
staden Myrkdalen som har utvikla 
seg fra ingen ting til småby. I dag ser 
me resultet av at nokon hadde visjon-
ar, til velsigning og forretning.

Han avslutta med å helsa misjons-
folket med 2. Kor 5,21: «Han som  
ikkje visste av synd, har han gjort til 
synd for oss, så vi skal verta rettferdig-
gjorde for Gud i han».

Samlinga vart avslutta med songen 
Vi vil gå vidare med Jesus, der det 
vart teke opp jubileumsgåve til Hel-
gatun, før det var klart for middag i 
matsalen.

Seinare vart det servert kaffi og 
jubileumskaker og drøsen gjekk livleg 
blant dei ca 160 deltakarane som var 
samla.

Programmet for dagen var ikke slutt 
med dette. Kl 18.30 var det jubile-
umskonsert med Vossagospel, Knut 
Inge Røen og Tom Jarle Kristiansen.
For ei musikkoppleving me fekk!  
Det var som Himmelen var open  
over oss, og tida gjekk altfor snart. 
Applausen til slutt viste tydeleg at 
dette rørte oss alle.

Søndag 13. august var det familie-
gudsteneste i kapellet. Der deltok 
prest Arnulf Sandvik, organist Ellen 
Marie Selland Geithung og Vosse-
strand barne- og ungdomskor. 

Til inngong vart nytta den gamle 
irske salmen frå ca 700 talet, Deg å 
få skoda er sæle å nå. Presten stod 
for liturgien vidare.

Deretter overtok Vossestrand barne- 
og ungdomskor som song 3 songar, 
før Aksel Ingvard Johannessen 
hadde andakt. Han var tydeleg rørt 
over songen deira.

Me høyrde om jernkula som ikkje var 
fin utanpå, men det var noko verdifult 
inne i henne. Det mest verdifulle av 
det verdifulle var der, Jesus, himmel-
en og evig liv. Jesus døydde og stod 
opp. Dette er Guds kjærleiksgåve 
til menneska. På grunn av at Jesus 
døydde på Golgata, opna han him-
melen for alle menneske. Derfor er det 
viktig å forkynna evangeliet, så men-
neska lærer å kjenna Jesus og ta imot 
Han som sin Frelsar. Jesus ønskjer at 
alle menneske skal læra å kjenna Han 
og bli berga for Himmelen.

Familiegudstenesta vart avslutta med 
nattverd og velsigning.

Den flotte festhelga slutta av med 
middag og god prat. Eit velsigna 
misjonsfolk reiste heim, fulle av takk 
til ein stor Gud for det dei hadde fått 
vore ein del av.



Helgatun Helsing - Nr. 2 - 20236

Etter innkvartering og ein fantast-
isk god middag var me klar for 
bli-kjentk-veld og basar i peise- 
stova. Nesten 60 damer var komne,  
nokre for første gong. Åresalget 
gjekk strykande og det var god 
stemning. Me fekk og helsa på dei 
som skulle tala, syngja og spela; 
Sølvi og Dagfinn Heimestøl frå 
Sveio.
 
Me gjekk så inn i møtesalen der 
Birgit tok oss med inn i temaet  
for helga: «Eitt er nødvendig»  
Luk. 10,42. Ho hadde eit fint og 
personleg vitnemål om å opna  
heimen og hjarta for Jesus. Den 
stille stunda ved Jesu føter, lytta til 
kva han vil dela med oss, få kraft 
til å gå ut i kvardagen og sjå kven 
eg skal sjå denne dagen. Guds-
ordet er livsens brød.
 
Ei god natt og nydeleg laurdags-
frukost før me samlast til morgon-
samling. Sølvi og Dagfinn song og 
spela før Sølvi tok oss med inn i 
heimen til Marta og Maria. Marta 
som svinsa rundt og ordna alt 
det praktiske og Maria som sette 
seg ved Jesu føter og ville høyra 
kva han ville fortelja. Marta lurte 
på om Jesus ikkje ville be Maria 

hjelpa til. «Maria har valgt den 
gode del, den skal ikkje takast frå 
henne, eitt er nødvendig». Dagane 
våre skifter frå vanskelege til vel-
lukka. Jesus er alltid den samme. 
Han elskar oss like mykje samme 
kva me føler. Han er rådgjevar, 
bestevenn, hjelpar, klagemur, ønske-
brønn, ja alt me treng. Den vonde 
jobbar hardt for å overbevisa oss 
om at me ikkje er gode nok. Jesus 
seier at hans kjærleik er ubetinga. 
Gud ser oss i Jesus heilt reine, som 
han. Me er forskjellige fordi Jesus 
har forskjellige oppgåver til oss.
 
Laurdagskvelden var det annonsert 
«Hemmelg gjest». Då fikk me møta 
Kristina Zdaneiene frå Litauen. Dei 
reiste frå heimlandet, frå fattigdom 
og vanskelege kår. Kom til Norge 
og fekk ein heim i Samnanger. Dei 
var veldig fattige og det var van-
skeleg. Blei tatt godt imot og fekk 
vener. Fann sin åndelege heim i 
bedehusforsamlinga.
 
Då det vart krig i Ukraina og det 
kom flyktningar derifrå, såg famil-
ien at dei kunne hjelpa nokon som 
hadde det vanskelegare enn dei 
sjølv. Kom etterkvart i kontakt med 
ei dame frå Ukraina som dei hjalp, 

seinare vart det fleire. Tok dei med 
til bedehuset og presenterte dei 
for forsamlinga. Heile menigheten 
engasjerte seg med hjelp på ulik 
vis. Kristina og mannen kan rus-
sisk og fungerar som tolk. Ho er 
nå flyktningkonsulent i kommunen.
«Eg trur dette var Guds vei for oss» 
sa ho. Ho avslutta med ein grip-
ande andakt om den barmhjertige 
samaritan. 
 
Jesu kjærleik treng ikkje mange 
ord, men å bli vist i praksis.
Ja, dette vart ei sterk oppleving 
der me på ein heilt spesiell måte 
fekk sjå: «Eitt er nødvendig: Ta 
plass ved Jesu føter og verkeleg få 
påfyll av hans kjærleik, og gå ut i 
kvardagen til dei oppgåvene som 
ventar.
 
Søndagen hadde Sølvi endå ein 
fin undervisningstime og nydeleg 
song før delestund, med mange 
fine vitnemål. Middag og heimreise. 
Takk. Me gleder oss til neste år.

Kari Eikemo Skeie

Damehelg neste år blir  
13.-15. september 2024

Damehelg på Helgatun
1 5. - 17. september

Den gode komiteen Birgit M. Hjelmeland, Anne Marie Solsvik og Sølvi Sørfonn inviterte til Damehelg endå 
ein gong. Duskregn og skodde tok imot oss ute. Inne i resepsjonen møtte dei oss med varme smil og eit 
hjarteleg velkommen! Heimen var pynta, me var venta. Vertskapet sjølv, Jorunn og Aksel Ingvard var der og.

1 5. - 17. september

30. september - 1. oktober

Helgatunhelg
Helgatunhelga vart gjennomført 30 sept-1 okt dette året, det var ca ein 
mnd tidlegare enn vanleg. Dette på grunn av nedstenginga av Helgatun i 
slutten av oktober.

Oppslutninga var noko mindre enn tidlegare, men ein fin flokk var samla.
Marit H. Ådnanes var med oss laurdagen og Aksel Ingvard Johannessen 
sundagen.

Det var salg av herlege mjølkekaker og Helgatunbrød + mykje anna. Me 
hadde åresalg, auksjon og trekking av bøker. Mykje og god mat fekk me 
denne helga og. Det kom inn kr 120 000,-. Eit flott resultat.

Takk til alle som var med oss denne helga. 

med basar
Trekning 
Basar 2023

1. Bålpanne 
Norunn og Dag Kinne

2. Dokke med garderobe 
Runar Vedå

3. Rosemåla krakk 
Kari Thormodsæter

4. Genser 
Kikki og Lars Skjervheim

5. Genser 
Gunnbjørg Meling Dagsland    

6. Fotballgenser (barn) 
Olava Gilje Nord

7. Barnegenser 
Rakel Saghaug

8. Handarbeidskurv 
Brita Flatøy

9. Steiketakke 
Per Ole Fylkesnes

10. Sovepose 
Siren Brekke

11. Strikka teppe 
Ruth Karin Sandøy

12. Linduk 
Brita og Kåre Stautland

13. Gutteknapp 
Klara og Sjur Hirth

14. Bok 
Jorunn og Aksel I. Johannessen 

15. Dukar (lappeteknikk) 
Jorunn og Aksel I. Johannessen 

16. Gåvekort frå Lyngmo 
Aslak Lauvrak

17. Salatbestikk 
Marit og Arne Lindekleiv



Returadresse: Helgatun Helsing, Myrkdalsvegen 926, 5713 Vossestrand

B
Frå 

kalen
dere

n 2
024

...
Frå 

kalen
dere

n 2
024

... Januar 
5.-7. Salem Ung Bergen
12.-14. Vossakonfirmantar
19.-21. Vossakonfirmantar

Februar
2.-4. IMS Skileir (8 klasse+)
4.-8. St.Svithun vgs
8.-11. Nærbø ungdomslag
15.-16. Stend VGS
16.-18. Krik studenter
23.-26. Vea Ungdomslag
23. febr - 3. mars Vinterferieopphald

MARS
4.-7. Ortun skule
8.-10. Krik
11.-15. Lynghaug skule
15.-17. Fitjar kyrkjelyd
18.-20. Eidsvågsneset Barnehage
22.-26. Familieleir
27. mars - 1. april Påskeopphald

APRIL
5.-6. Styremøtehelg 
12.-14. Landås Menighet

–

–

Johannes sitt
Juleevangelium

 
Det sanne lyset, som lyser for 
kvart menneske, kom no til 
verda. Han var i verda, og ver-
da vart til ved han, og verda 
kjende han ikkje. Han kom til 
sitt eige, og hans eigne tok  
ikkje imot han. 

Men alle som tok imot han, 
dei gav han rett til å bli Guds 
born, dei som trur på namnet 
hans. 

Dei er ikkje fødde av kjøt og 
blod, ikkje av menneskevilje  
og ikkje av manns vilje, men 
av Gud. 

Og Ordet vart menneske og 
tok bustad mellom oss. Og 
vi såg hans herlegdom, ein 
herlegdom som den einborne 
Sonen har frå Far sin, full av 
nåde og sanning.

Johannes 1, 9-14


